១ពេត្រុស​ ២:៤-២៥
សូម​អាន​១ពេត្រុស​ ២:៤-២៥ ទាំង​មូល។ 
សេចក្តី​ផ្តើម៖ ១:១-១២ ពេត្រុស​បាន​បរិយាយ​អំពី​សេចក្តី​សង្គ្រោះ​ ដែល​ជា​សេចក្តី​សង្ឃឹម​ សេចក្តី​អំណរ​ និង​ជា​មរតក​ដែល​មិន​ចេះ​ពុក​រលួយ ដែល​ព្រះ​បាន​ផ្តល់​ឲ្យ​ពួក​អ្នកជឿ​តាម​រយៈ​ការ​ងារ​ដំណឹងល្អ។ ១:១៣-២៥ ពេត្រុស​បន្ត​លើក​ទឹក​ចិត្ត​ឲ្យ​គ្រីស្ទ​បរិស័ទ​រស់​នៅ​ជា​ជីវិត​បរិសុទ្ធ​នៅ​ចំពោះ​ព្រះ​ដ៏​បរិសុទ្ធ​ រស់​នៅ​ជា​ជីវិត​ថ្មី​ដោយ​សារ​ព្រះបន្ទូល​ ហើយ​លះ​បង់​ចោល​អស់​ទាំង​សេចក្តី​អាក្រក់​ទាំង​ប៉ុន្មាន។ ហើយ​ពេត្រុស​បន្ត​បង្រៀន​ពួក​អ្នក​អាន​របស់​គាត់​នៅក្នុង​២:៤-២៥ នេះ​ថា៖

សូម​អាន​ខ. ៤-៨ ហើយ​ឆ្លើយ​សំនួរ​ខាង​ក្រោម។
តើ​អ្នក​ណា​ (ម្នាក់​) គឺជា​ថ្ម​ដ៏​រស់​នោះ? (ខ. ៤) ហើយ​ពួក​អ្នក​ណា (ច្រើន​នាក់) ដែល​បាន​ស្អាង​ទ្បើង​ជា​ថ្ម​ដ៏​រស់​នោះ? (ខ. ៥)

ការ​ពន្យល់៖ ពេត្រុស​លើក​ទ្បើង​អំពី​គ្រឿង​បូជា​ខាង​ព្រលឹង​វិញ្ញាណ​នៅក្នុង​ខ. ៥។ នៅក្នុង​ព្រះ​គម្ពីរ​សញ្ញា​ចាស់ ពួក​អ៊ីស្រាអែល​ត្រូវ​ថ្វាយ​យញ្ញ​បូជា​ជា​សត្វ ដើម្បី​ឲ្យ​ព្រះ​បាន​សព្វ​ព្រះ​ទ័យ​អត់​ទោស​បាប​របស់​ពួកគេ ប៉ុន្តែ​ទង្វើ​រ​នេះ​ត្រូវ​បាន​ផ្លាស់​ប្តូរ​ដោយ​ការ​យាង​មក​របស់​ព្រះ​យេស៊ូវ​ ដែល​ទ្រង់​បាន​ថ្វាយ​រូប​អង្គ​ទ្រង់​ជា​យញ្ញ​បូជា​ឥត​ខ្ចោះ​ដល់​ព្រះ​រួច​ទៅ​ហើយ។ ឥឡូវ​នេះ​យើង​មិន​ត្រូវ​ថ្វាយ​យញ្ញ​បូជា​ជា​សត្វ​ទាំង​នោះ​ទៀត​ទេ ប៉ុន្តែ​ព្រះ​គម្ពីរ​សញ្ញា​ថ្មី​និយាយ​ថា យើង​ត្រូវ​ថ្វាយ​ «​គ្រឿង​បូជា​ខាង​ព្រលឹង​វិញ្ញាណ​» ទៅ ដល់​ព្រះ​វិញ។ 
តើ​ទស្សនៈ​របស់​ពួក​អ្នក​មិន​ជឿ​ និង​ទស្សនៈ​របស់​ព្រះ​ចំពោះ​ថ្ម​ដ៏​រស់​នោះ​ខុស​គ្នា​យ៉ាង​ដូច​ម្តេច​? (ខ. ៦-៨)  

ការ​ពន្យល់៖ ពេត្រុស​បាន​ដក​ស្រង់​ខ. ៦ ចេញ​ពី​អេសាយ​ ២៨:១៦ ខ. ៧ ចេញ​ពី​ទំនុក​ដំកើង​១១៨:២២ និង​ខ. ៨ ចេញ​ពី​អេសាយ​ ៨:១៤។ 
តើ​ទស្សនៈ​របស់​អ្នក​ជឿ​និង​អ្នក​មិន​ជឿ​ចំពោះ​ថ្ម​នោះ​ខុស​គ្នា​ដូច​ម្តេច​ខ្លះ​? ​ហើយ​តើ​នៅពេល​ណា​ដែល​អ្នក​បាន​មើល​ឃើញ​អ្នក​ជឿ​និង​អ្នក​មិន​ជឿ​ដែល​អ្នក​បាន​ស្គាល់​មាន​ទស្សនៈ​ខុស​គ្នា?​ ហើយ​ទស្សនៈ​ពួក​គេ​ខុស​គ្នា​យ៉ាង​ដូច​ម្តេច​ដែរ​? ​
សូម​អាន​ខ. ៩-១០ ហើយ​ចុះ​បញ្ជី​ពាក្យ​ទាំង​ប្រាំ​សំរាប់​គ្រីស្ទ​បរិស័ទ ហើយ​ធ្វើ​ការ​ពន្យល់​ពាក្យ​នីមួយៗ​ដោយ​ត្រួសៗ។ 
១. ​                  ២.                   ៣.                   ៤.                       ៥. ​                               សំនួរ​អនុវត្ត៖ តើ​សេចក្តី​ពិត​នេះ​នៅក្នុង​ខ​ទាំង​នេះ​បាន​ផ្លាស់​ប្រែ​ជីវិត​របស់​អ្នក​យ៉ាង​ដូច​ម្តេច​? ​ក្នុង​នាម​ជា​មនុស្ស​ដែល​ព្រះ​បាន​ជ្រើស​រើស​ តើ​យើង​ត្រូវ​រស់​នៅ​ក្នុង​ជីវិត​ដូចម្តេច​?” 
សូម​អា​ន​ខ. ១១-១២ ហើយ​ឆ្លើយ​សំនួរ​ខាង​ក្រោម។​
តើ​ពេត្រុស​ចាត់​ទុក​គ្រីស្ទ​បរិស័ទ​ជា​អ្វី? (ខ. ១១)

​ការ​ពន្យល់​និង​អនុវត្ត៖ ឃ្លា​នៅក្នុង​ខ.៥ ដែល​ពេត្រុស​និយាយ​ថា «​អ្នក​រាល់​គ្នា​ក៏​បាន​ស្អាង​ទ្បើង​ដូច​ជា​ថ្ម​រស់​ដែរ​ ឲ្យ​បាន​ធ្វើ​ជា​ផ្ទះ​ខាង​វិញ្ញាណ​» គួរ​តែ​ជា​ការ​លើក​ទឹក​ចិត្ត​ដ៏​ធំ​សំរាប់​គ្រីស្ទ​បរិស័ទ​ដែល​ពេត្រុស​ចាត់​ទុក​ជា​ «ពួក​ប្រទេស​ក្រៅ និង​អ្នក​សំណាក់​នៅ» នៅក្នុង​ខ.១១-១២ នេះ។ ប៉ុល​បាន​និយាយ​នៅក្នុង​១កូរិនថូស ៣:១៦ និង​៦:១៩ ថា គ្រីស្ទ​បរិស័ទ​និង​ពួក​ជំនុំ​ទាំង​អស់​គឺ​ជា​វិហារ​របស់​ព្រះ​ ដោយ​ព្រោះ​ព្រះ​វិញ្ញាណ​របស់​ព្រះ​គង់​នៅ​ជា​មួយ។ តើ​អ្នក​បាន​ដឹង​ថា ជីវិត​និង​រូប​កាយ​របស់​អ្នក​គឺជា​វិហារ​របស់​ព្រះ​ដែរ​ឬ​ទេ? ហើយ​តើ​មាន​អ្វី​ខ្លះ​នៅក្នុង​ផ្ទះ​ជីវិត​របស់​អ្នក ​ដែល​អ្នក​គួរតែ​សំអាត​ថ្វាយ​ព្រះអម្ចាស់​?
តើ​ហេតុ​ផល​អ្វី​ដែល​ពេត្រុស​ទូន្មាន​ឲ្យ​ពួក​គ្រីស្ទ​បរិស័ទ​ជៀស​ចេញ​ពី​សេចក្តី​ប៉ង​ប្រាថ្នា​ខាង​សាច់​ឈាម​ ហើយ​ប្រព្រឹត្ត​ដោយ​ទៀង​ត្រង់​វិញ​? (ខ. ១២)

សូម​អាន​ខ. ១៣-១៧​ ទ្បើង​វិញ​ហើយ​ឆ្លើយ​នឹង​សំនួរ​ខាង​ក្រោម។
តើ​គ្រីស្ទ​បរិស័ទ​គួរ​តែ​ចុះ​ចូល​ចំពោះ​អ្វី​ ហើយ​អ្នក​ណា? (ខ. ១៣, ១៤)

តើ​ច្បាប់​និង​អ្នក​ដឹក​នាំ​ទាំង​នោះ​មាន​តួនាទី​ធ្វើ​អ្វី​នៅក្នុង​សង្គម​? (ខ. ១៤)

សំនួរ​អនុវត្ត៖ ប្រសិន​បើ​យើង​ត្រូវ​ចុះ​ចូល​ចំពោះ​ច្បាប់​និង​ពួក​អ្នក​ដឹក​នាំ​នៅក្នុង​សង្គម នោះ​តើ​យើង​ត្រូវ​ចុះ​ចូល​ចំពោះ​ព្រះ​ដ៏​ជា​អ្នក​បង្កើត​ច្បាប់​និង​គ្រប់​គ្រង​លើ​ទាំង​អស់​យ៉ាង​ដូច​ម្តេច​ទៅ? 
សូម​ចុះ​បញ្ជី​សេចក្តី​បង្គាប់​បួន​របស់​ពេត្រុស​ដល់​គ្រីស្ទ​បរិស័ទ​នៅ​សតវត្ស​ទី​១។ (ខ. ១៧)
១.                            ២.                            ៣.                          ​  ៤. ​
សូម​អាន​ខ. ១៨-២៥ ហើយ​ឆ្លើយ​សំនួរ​ខាង​ក្រោម។ 
តើ​ការ​រង​ទុក្ខ​បែប​ណា​ដែល​ផ្គាប់​ព្រះទ័យ​ព្រះ​? (ខ. ១៨-២០)
តើ​ព្រះ​យេស៊ូវ​បាន​ទុក​គំរូ​នៃ​ការ​ទ្រាំ​ទ្រ​ការ​រង​ទុក្ខ​របស់​ទ្រង់​យ៉ាង​ដូច​ម្តេច​? (អេសាយ ៥៣) ហើយ​តើ​យើង​គួរ​តែ​អនុវត្ត​គំរូ​នេះ​នៅ​ជីវិត​គ្រីស្ទ​បរិស័ទ​ឬ​ទេ?​ (ខ. ២១)  
តើ​ការ​រង​ទុក្ខ​របស់​ព្រះ​យេស៊ូវ​មាន​ផល​ប្រយោជន៍​អ្វី​ដល់​យើង​? (ខ. ២៤, ២៥)​ តើ​យើង​គួរ​តែ​អរ​ព្រះគុណ​យ៉ាង​ណា​សំរាប់​ការ​រង​ទុក្ខ​របស់​ទ្រង់​នោះ?
រំលឹក​ទ្បើង​វិញ៖ តើ​យើង​បាន​រៀន​អ្វី​ខ្លះ​ចេញ​ពី​បទ​គម្ពីរ​ ១ពេត្រុស ២:៤-២៥ នេះ?
